
Сараптама

– Халықтың бұл бастамаға ба рын
ша қолдау білдіргеніне тәнтімін. Әсі
ресе жастарға ризашылығымды біл
діргім келеді. Қазақстан азаматтары 
мұ  ның кезекті бір науқан емес, озық 
ойлы қоғам қалыптастыру жолындағы 
идеологиялық платформа екенін тү
сінді. Біз, түптің түбінде, табиғат тың 
байлығына және күнделікті тұр мыс
тір шілігімізге немқұрайлы қарай тын 
жа ғым сыз әдеттен біржола ары луы 
мыз қажет. Тазалықты сақтау және 
та би ғат ты аялау ұлттық болмы
сымыздың ажырамас бө лігіне айналуға 
тиіс. Өркениетті елдердің бәрі осыны 
ұстанады, – деді Мемлекет басшысы.

Акцияның мақсаты – қор шаған ортаға 
саналы көзқарасты қалып тастыру және 
тазалықты сақтаудың маңыздылығын 
түсіну. Айта кетейік, былтыр бұл акцияға 
3,8 миллионға жуық адам қатысты. 1,5 
млн тоннадан астам қоқыс жиналып, 3,2 
млн-дан астам көшет егілген.

80 ойын алаңы салынды

«Таза Қазақстан» республикалық 
экологиялық бағдарламасының өңірлік 

жоспары жасалып, бүгінде ол бойынша 
кешенді жұмыс жүргізілуде.

Қызылорда қаласындағы орталық 
ала ң  қайта жаңғыртылды. Те мір жол 
вок залының ғимараты мен пер роны 
күрделі жөндеуден өткізілді. Ба ла лар-
дың игілігі үшін 80 ойын және спорт 
алаңы салынды. Жалағаш ауданында 
«Руханият» орталығы, спорт кешені, 
тұрғын үйлер құрылысы жүруде, Таң 
және өзге де ауылдарда көшелер абат-
тан дырылып, жарықтандырылған.

Облыстық бюджеттен қаралған қа -
ра жатқа 17 көпқабатты тұрғын үй ау-
ласы, 14 спорт, ойын алаңы салы нып, 
7 ойын алаңы жөнделді. Демеушілер 
есе  бінен 63 көпқабатты тұрғын үй мен 
2 әлеуметтік нысанның қасбеті зама-
науи үлгіде әрленуде. Аудандарда да 
кө шелер абаттандырылып, ойын алаң-
дары мен скверлер салынуда. Облыс 
орталығынан бастап барлық елді ме-
кендегі мекеме ғимараттары, ау ла лар, 
ойын алаңдары, аялдамалар, жарық 
ба ғаналары бекітілген бірыңғай архи-
тектуралық талапқа сәйкес тенді рілген.

Сондай-ақ өңірде жыл сайын «Үлгілі 
елді мекен» конкурсы өткізілуде. 

Бүгінге дейін 1,5 млрд теңге бөлініп, 
үздік атанған елді мекендерге күнделікті 
тазалық жұмыстарына қажетті 48 ар-
найы техника та бысталды. Биыл 564,4 
млн теңге бө лініп, 19 коммуналдық 
техника сатып алы нады. Өткен жылы 
коммуналдық сала және абаттандыру 
мекемелері 73 техникамен, жыл соңына 
дейін тағы да 33 арнайы техникамен 
жарақталды.

Жалағаштықтар 
сенбілікте белсенді

Әр сенбі сайын «Таза Қазақстан» 
рес    публикалық экологиялық акциясы 
ая сын да кент, ауылдық округтер мен 
мем  лекеттік мекемелердің аумағында 
са  ни тарлық тазалық, көркейту-көгал-
дан дыру жұмыстары үздіксіз атқа ры-
луда. Сенбілікке мекеме қызмет керлері 
мен аудан тұрғындары бір кісідей атса-
лысып, әрбір ұжым бөлінген аумақтарда, 
көшелерде тазалық жұмыстарын жүр-
гізеді. Былтыр көктемде қарқын алған 
сен білік жұмыстары шіліңгір шілденің 
ыстығында жалғасын тауып, күн суыса 
да тоқтаған емес. 

«Таза Қазақстан»: 3,2 млн-дан астам көшет егілді
Былтыр Президент бастамасымен елімізде «Таза Қазақстан» экологиялық акциясы 

басталды. Игі бастама елдегі барлық өңірді қамтыды. Осы ретте Қасым-Жомарт Тоқаев 
«Ана тілі» газетіне берген сұхбатында аталған бағыттағы жұмыстар әрі қарай қалай 
жалғасатынын айтты.

– Апта сайын сенбілікке отба сы
мызбен шығамыз. Өйткені ауданы
мыз дың тазалығы өзімізге керек 
еке нін жақсы түсінеміз. Күн ыстық 
не месе суық деген жәй сылтау ғана, 
тазалықты жаны сүйетін адамға еш
теңе де кедергі емес. Өзім сенбілікке 
қуана шығамын, өйт кені та за ауада 
бойыңды сергітіп, сол арқылы та би
ғат қа да кішкене болсын пайдаң тиеді. 
Сон дықтан тазалық табалдырықтан 
бас  талатынын жерлестерімнің есіне 
тағы да салғым келеді, – дейді кент 
тұр ғыны Мәншүк Нұрмаханова.

Әр бір адам өзі тұратын үйдің ау-
ласы мен көшелердің көркеюіне және та-
залығына мән берсе, күл-қоқыстармен 
келетін түрлі инфекциялық аурудың 
болмасы анық. Әсіресе көше бойына 
қойыл ған қоқыс жәшігіне салынатын 
қал дық тардың тиісті жәшіктің ішіне са-
лы нуы, жәшік толған жағдайда жауапты 
мекеменің уақытында тазартып отыруы 
да үлкен септігін тигізеді.

8470,5 тонна 
қоқыс шығарылған

Былтырдан бастап кентте көркейту-
көгалдандыру және санитарлық таза-
лық жұмыстарын жүргізу үшін кент әкімі 
аппараты жанынан «Жалағаш қызмет» 
КММ құрылған. 

Дінмұхаммедтің жас болса да шұғыл әрі батыл, сауатты 
әрекет жасағанына ризашылығын білдірді. Сондай-ақ ба-
ласына жақсы тәлім-тәрбие бергені үшін ата-анасына 
алғысын жеткізді. 

Интерн маман оқуын әрі қарай үш жылдық резидентурада 
жалғастыруды жоспарлаған. Аймақ басшысы елдің атынан 
алғыс ретінде Дінмұхаммед Бектұрғанның оқу ақысын тө-
леуге қолдау білдіретінін айтты.

– Дінмұхаммед медициналық көмекке мұқтаж азаматқа 
дер кезінде алғашқы жәрдем көрсетіп, өмірін сақтап қалды. 
Оның уақыт оздырмай қабылдаған шешімі, сауатты іс-қимылы 
өзі сияқты медицина мамандығында білім алатын жастарға 
үлгі-өнеге болды. Бұл арқылы Дінмұхаммед өз мамандығын 
жақсы меңгергенін ғана емес, ата-анасынан, ұстаздарынан, 
аға буын әріптестерінен тағылымды тәрбие алғанын көр-
сетті. Дінмұхаммед секілді жас мамандар – еліміздің бола-
шағы. Біз осындай азаматтарға әрдайым қолдау көрсетіп, 
ерлік ісін өскелең ұрпаққа үлгі етіп насихаттауымыз қажет. 
Білімді, білікті, адал, туған елінің патриот жастарын қолдау 
мемлекеттік саясаттың басты бағыттарының бірі болып 
қала береді. Президентіміз тек жастардың ғана емес, 
өскелең ұрпақты тәрбиелейтін ұстаздардың, қарапайым 
еңбек адамдарының өнегелі істерін әрдайым көпке үлгі етіп 
айтып келеді. Өз мамандығын жетік білуге талпынған, үздік 
оқитын, патриот азаматты тәрбиелеп өсірген сіздерге және 
ұстаздарға барша Сыр жұртшылығының, өзімнің атымнан 
зор ризашылығымды білдіремін, – деді облыс әкімі.

Еске салайық, Дінмұхаммед Бектұрған – Астана медицина 
университетінің 7 курс студенті. Қазір интернатурада оқиды.

Кеше Денсаулық сақтау министрі Ақмарал Әлназарова 
Дінмұхаммедті министрліктің «Құрмет» грамотасымен ма-
рапаттады. Интерн маман Астана медицина университеті 
ректорының міндетін атқарушы Анар Тұрмұхамбетованың, 
«Аманат» партиясы Астана қалалық филиалының жетекшісі 
Мұхаммед Болысбектің және «ҚазақЭйр» компаниясы 
экипаж командирінің алғыс хаттарына, 4 тегін авиабилетке 
ие болды.

«ЖЖ» ақпарат

Алғыс арқалаған азамат
«Қызылорда 

– Астана» 
бағытындағы 
ұшақ бортында 
адам өмірін 
құтқарып қалған 
студенттің видеосы 
әлеуметтік желіде 
тарады. Халық 
оның іс-әрекетіне 
сүйсініп, алғысын 
жаудырды. 
Жолаушыға дер 
кезінде жәрдем 
берген студент Сыр 
бойының тумасы 
екен. Облыс әкімі 
Нұрлыбек Нәлібаев 
жерлесіміз 
Дінмұхаммед 
Бектұрғанның ата-
анасы Нұрболат 
және Ғалия 
Нұрсейітовтерді 
қабылдап, құрмет 
көрсетті.

Бүгінде белі мен білегі мықты спортшы 
спорт тық шежіресін 2-ші сыныбынан бастап, 
күрес әліппесін алғашқы жетекшісі Берік 
Қасымбековтен үйренген. Жас болса да, 
ауданның, облыстың, одан қалды еліміздің 
абыройын әлемдік додалар да асқақтатып 
жүрген Теміржан «Жас барыс» республикалық 
турнирінің V дүркін чемпионы. Одан қалды 
қазақ күресінен ҚР чемпионатының ІІІ дүркін 
жеңімпазы, белбеу күресінен ҚР ІІІ дүр кін қола 
жүлдегері. Сондай-ақ қазақ күресінен 60 кг 
салмақ дәрежесінде рейтингте І-ші нөмірлі 
спортшы. Қазақ күресінен спорт шебері. Ол 
былтыр елорда төрінде өткен қазақ күресінен 
Әлем чемпионатында 20 жасқа дейінгі жастар 
аралығында 60 келі салмақта жеңімпаз атанған. 
Айтуынша, дүбірлі додаға әлемнің 40-қа жуық 
мемлекетінен 350-ден астам балуан қатысқан.

Мұнан бөлек спортшы былтыр Шымкент қа-
ласында ҚР еңбек сіңірген жаттықтырушысы 
Оңалбек Жарылқасын Керімбекұлының жүл-
де сіне арналған қазақ күресінен ересектер 
ара сындағы ІІІ халықаралық турнирде де топ 
жарған. Бәсі биік додаға Әзірбайжан, Польша, 
Грузия және Қытай елдерінің спортшылары 
қа тысып, 8 салмақ дәрежесі бойынша сынға 
түскен. Кейіпкеріміз бұл сайыста 55 келі салмақ 
дәре жесінде қатысып, жеңімпаз атанған. 

Ал өткен аптада ғана өткен «Дала қырандары» 
турнирінде жыл бойы рейтингтік жарыстарда 8 
салмақ дәрежесінде жоғары ұпай жинаған 64 
балуан сынға түскен. Өз салмағының үздіктері 
бәсі биік дода да барысында «Дала қырандары» 
титулы үшін күресуге мүмкіндік алған. Нәти-
жесінде жеңімпаздар қомақты ақшалай сыйлық-
тар мен марапатталған. Олардың қатарында 
Әлем және Азия чемпионатының, Әлем кубо-
гінің, Дүниежүзілік көшпенділер ойынының 
жеңім паздары бар. Аталған турнир 2021 
жылдан бастап өткізіліп келеді. Жарыс үздік 
балуандарды бір кілемге жинап қана қоймай, 
қазақ күресін насихаттап, спортшылардың 
шеберлігін шың дауға бағытталған.

Айта кетейік, Теміржанмен бірге бұл жа-
рысқа облыстан 5 спортшы қатысқан. Оның 
2-еуі жалағаштық. Айтуынша, жалағаштық жер-
лесі Серік Ақылбек 90 келі салмақта финалда 
Алматылық спортшыдан есе жіберіп, ІІ орынға 
тұрақтаған. Ал жауырыны жерге тимеген жерл-

есіміз турнирде 55 келі салмақ дәрежесінде 3 
қарсыласпен күрескен. 

– Осы қазақ күресінде жүргеніме 15 жылға 
жуықтады. Қаншама қиыншылық пен тың ғы-
лық ты үздіксіз дайындықтың арқасында бү-
гінде жемісін көрудемін. «Ата-анамды қуан-
там» деген мақсатпен тоқтамай еңбек етіп, 
кездескен қиыншылықтарға мойымадым. Жет-
кен жетіс тік терім бір айлық немесе бір жылдық 
дайындықтың жемісі емес. Өзіңіз білесіз, 
мойынға таққан ме дальда қаншама ерік-жігер 
мен төгілген тер бар. Жеңіске апарар жол 
тынымсыз еңбек пен болаттай берік мақсаттан 
құралады. Қазақтың көк туы жоғары көтеріліп, 
әнұраны шырқалғанда ғана сарқылған күш 
қалпына келеді, – дейді Теміржан Руслан.

Сұқбат барысында Теміржан былтыр Тараз 
қаласында өткен чемпионатта қостанайлық 
спорт шыдан жеңіліп, есе жібергенін, дәл сол ба-
луанмен өткен аптада «Дала қырандары» турни-
рінің финалында белдесіп, есесін қайтарғанын 
жеткізді. 

Айта кетейік, спортшымыздың есімінің 
Темір жан деп қойылуы тегін емес. Айтуынша, 
нағашы атасы Темірханда қарсылас шақ 
келтірмейтін белді балуан болған. Атасына 
ұқсаған балуан болсын деген ниетпен ата-
анасы есімің Теміржан деп қойған. Аядай ғана 
ауылдың, шағын ғана залында шыңдалған 
жас өз ауылының жастарын бүгінде спортпен 
айналысуға баулып келеді. Ол жа рыстан 
оралған соң міндетті түрде ауылдағы үйірмеге 
атбасын бұрып, қатысушыларға қазақ күресінің 
қыр-сырын, жаңа әдіс-тәсілдерін үйретеді.

Кейіпкеріміз қазіргі таңда Қызылорда қала-
сындағы «Болашақ» университетінде «дене 
шынықтыру» пәні мұғалімі мамандығы бойынша 
білім алуда. Ол қазіргі жаттықтықтырушысы 
Кенеев Болатбекпен бірге Қызылорда қала-
сын дағы «Қайнар бұлақ» орталығында дайын-
далады. Бүгінде жас спортшының алға қойған 
мақсаты айқын. Ол қазіргі таңда Азия, Әлем, 
ересектер арасындағы ҚР чемпионатына 
дайын дық үстінде. Сонымен қатар ауылдың 
қара домалақтары арасынан өзі секілді Әлем 
чем пиондарын тәрбиелеп шығармақ.

Ақтоты ЕРЖАНҚЫЗЫ

Темірдей Теміржан

Өткен аптада Астана қаласындағы Жақсылық Үшкемпіров атындағы жекпе-жек сарайында 
қазақ күресінен «Дала қырандары» республикалық турнирі өтті. Еліміздің ең үздік 
балуандары бір кілемде белдескен спорттық шараға жерлесіміз Теміржан Руслан қатысып, кіл 
мықтының арасынан жеңімпаз атанды. Осы ретте кеше аудан абыройын асқақтатқан жаспен 
тілдесу үшін спортшының туып-өскен жері Темірбек Жүргенов ауылына қарай бағыт алдық. 

Сақтансаң, сақтайды

Талап

Талқы

Ел Президенті заң үстемдігін жоқ-
қа шығаруға жол берілмейтінін, заңға 
деген құрмет әрбір азаматқа ортақ 
мін  дет ретінде дәріптелуі қажеттігін 
тап сырып келеді. Сол себепті қыл -
мыспен күресу және қо ғам дық тәр тіпті 
сақтауда заң мен тәр тіп тің үс тем дігін 
қамтамасыз ету Әді летті Қазақ станды 
құрудың басты шарты екенін айтып, 
құқық қорғау ор ган дарына құқық бұзу-
шылықтың ал дын алу мәселесіне баса 
мән беруді міндеттеді.

– Тұрмыстық зорлық-зомбылық, 
бул  линг пен агрессия да қазіргі уа-

қыт  тағы қатерлі үрдіске айналды. 
Ашы ғын айтсақ, қоғамда қатыгездік 
кү шейіп барады. Біреуге тіл тигізіп, 
ар-намысын таптап, тіпті ұрып-соғуға 
да йын тұратындар аз емес. Мұндай 
теріс әрекеттерге көз жұма қа рауға 
болмайды. Біз осы қоғамдық дертті 
жасырмай, ашық айтуымыз ке рек. 
Азаматтарымыз үйде де, түзде де 
өзін қауіпсіз сезінуге тиіс. Бір сөзбен 
айтқанда, қауіпсіз ортада өмір сүруі 
керек. Заң мен тәртіп қатаң сақталуға 
тиіс, яғни қоғамда заң үстемдігі болуы 
қажет, – деді Мемлекет басшысы.

Осы ретте облыс әкі мінің тапсыр-
масына сәйкес аудан әкімі Ардақ 
Ибраимов аудандық полиция бөлімінің 
жұмысымен та нысты. Ау дан дық поли-
ция бөлімінің материал дық-техникалық 
базасы заманауи үлгіде жабдықталған. 
Полицейлер қоғам қа уіп  сіздігін қада-
ғалауға сақадай сай, бар лығы да мо-
раль дық-физикалық тұр  ғыда дайын-
дықтан өткен. Бүгінде бө  лімде 22 
қызметтік автокөлік болса, оның 2-еуі 
жөндеуден өтуде. Бұл ретте аудан 
басшысы барлық сақшылар қыз  меттік 
автокөліктерді басқаруда қа уіп  сіздік 
ережелерін сақтай отырып, ұқып ты 
жұмыс жасау керек екенін айтты.

Аудан әкімі «Кіші жедел басқару» 
орталығының жұмысымен та нысып, 
тұр   ғындар қауіпсіздігін қамта масыз 
ету   де орталықтың маңызы зор екенін 
жет кізді. Нақтырақ айт сақ, аудандық 
полиция бөліміне хабарла ма ларды 
авто маттандырылған қа был дау құрыл  -
ғысын орнату және «Кіші же дел бас -
қару» орталықтарын құ ру үшін об лыс-
тық бюджеттен 320 млн теңге бөлінген. 
Мұнан бөлек бү гін де Жа лағаш кенті ор-
талығына 72 бей небақылау ка ме расы 
орнатылып, жұ мыс атқаруда. Ал 7 дана 
ста цио нар лы жыл дамдық өл шегіш құ-
рыл ғысы сы нақтан өткізілуде.

Қоғамдық тәртіпті қамтамасыз ету 
мақсатында бүгінде ауданда, яғни 
кент және ауылдық округтерде бей не-
ба қылау камералары жұмыс жасауда. 
Жалпы кентте қазіргі уақытта 71 кө ше-
де 1205 жол белгісі орнатылған. Жол 
белгілерін күтіп ұстау, тозғанын жаңа-
лау, бағаналарын сырлау жұмыс тары 
тұ рақты түрде жүргізілуде. Ал жол 

жүрісін реттеу үшін 4 көше қиылысына 
бағдаршамдар орнатылған. Сондай-
ақ 19 интеллектуалды қиылыс пен 58 
жыл дамдық өлшегіш орнатылған.

Аудан тұрғындарының қауіпсіздігі 
үшін құқықтық тәртіпті сақтау, көшелер 
мен басқа да қоғамдық орындарда 
қылмыстың алдын алу мақсатында «Ав-
тобус», «Қауіпсіз жол», «Құқық тәртіп», 
«Абайлаңыз балалар» және «Жол 
қа уіп сіздігі апталығы» тақырыбында 
же   дел-профилактикалық іс-шаралар 
ұйым дастырылуда. 

Былтыр аудан көлемінде 13 жол-
көлік оқиғасы орын алған. Сал да ры-
нан 3 адам қаза тауып, 3 адам жа ра -
қаттанған. Бүгінде жол-көлік оқиғасы 
23,5 па йызға, яғни 17-ден 13-ке, жарақат 
алғандар 26-дан 9-ға төмендесе, қаза 
тапқандар саны бір деңгейде. 

Жалпы өткен жылы жол-патрульді 
полиция саласы бойынша ауданда 
2 106 құқық бұзушылық анықталған. 
Оның ішінде 49-ы аудан көлемінде құ-
жатсыз көлік басқарып, 19-ы темір 
тұл парды масаң күйде жүргізген. Сон-
дай-ақ 59-ы жол-көлік оқиғаларын жа-
сағаны үшін және 39-ы ҚР міндетті 
сақ тандыру туралы заңнамасын және 
өзге де баптарды бұзғаны үшін 44 ав-
токөлік арнайы кент әкімдігіне қа расты 
автотұраққа қойылған. Полицейлердің 
айтуынша, төрт түліктің бақташысыз 
жайылып, жол бойына шығып кетуі 
кө лік қозғалысына кедергі келтіруде. 
Сал  дарынан 31 жол-көлік оқи ғасы тір-
кел ген. Жалпы қылмыстың ал дын алу-
да атқарылған жұмыс тар Жала ғаш та 
өз же місін беруде

Жандос ЖАЗКЕН

Қауіпсіз қоғам құру – басты міндет
Соңғы жылдары 

жаңалықтардан елде орын 
алып жатқан қылмыстар 
жайында жиі еститін болдық. 
Ұрлық, қасақана адам өмірін 
қию, жиі қайталанатын 
жол-көлік оқиғалары қоғам 
үрейін келтіріп, азаматтар өз 
қауіпсіздігіне күмәнмен қарай 
бастады. Енді алаңдауға 
негіз жоқ, Мемлекет басшысы 
Қасым-Жомарт Тоқаевтың 
тапсырмасы бойынша 
құқық қорғау органдарының 
материалдық-техникалық 
базасы нығайтылуда, 
өңірлерде жоспарлы түрде 
бейнебақылау камералары 
орнатылып, қауіпсіздік 
саласына жаңа цифрлық 
технологиялар белсенді 
түрде енгізілуде.

– Шыны керек, дүкендердің көп
шілігі жаңа жылдан бастап мобильді 
аударымдардан бас тартуда. Қол ма 
қол төлем жасауды сұрайды. Бірақ 
мен үшін маңызды емес. Тұтынушы 
қалай төлегісі келеді, өзі біледі. Жеке 
кәсіппен, соның ішінде саудамен ай
налысып жүргеніме 10 жылдан асты. 
Салық тө леуден ешқашан жалтарған 
емеспін. Менің дүкенімде QRкодпен 
төлеу жүйесі орнатылған. Ал мен 
өзім онлайн касса арқылы түбіртегін 
шы ғарып, салық ор гандарына есеп 
беріп отырамын. Осы уақытқа дейін 
мемлекет тарапынан кәсіпкерлерді 
қолдауға бағытталған ша ралар жү
зеге асырылуда. Айталық, 23 жыл 
қатарынан шағын кәсіпкерлер салық 
төлеуден босатылды. Бұның өзі біз 
үшін үлкен көмек болды. Сон дықтан 
билік тарапынан сауда жасауға еш
қандай кедергі жоқ екенін сеніммен 
айта аламын, – дейді жеке кәсіпкер 
Мейрамбек Бисенов.

Қаржы министрлігінің Мем  лекеттік 
кірістер департаментінің мәліметінше, 
қазақстандықтардың мобильді ау да-
рымдарына ішінара шектеу қойы лады. 
Бұл туралы Міндетті декла ра   циялаудың 
төртінші кезеңі жойылғаннан кейін кей-
бір кәсіпкерлер қайтадан белсенді 
түрде тұтынушылардан аударымдарды 
қа былдай бастаған. Мемлекеттік кі ріс-
тер комитеті талдау критерийлерін өз-
гер тіп, мобильді аударымдар санын 
ғана емес, олардың жалпы көлемін де 

ес керуді жоспарлап отыр. Енді мо биль-
ді аударымдардың жалпы саны ғана 
емес, сондай-ақ олардың жалпы кө  лемі 
де есепке алынады.

ҚР Қаржы министрлігі Жеке тұл-
ғалардың кірістерін әкімшілендіру бас-
қармасы мамандарының айтуынша, 
елде мобильді аударымдарды бақылау 
бо йынша өлшем-шарт белгіленген. Өл -
шем-шарт негізінде ай сайын үш ай 
қатарынан 100 немесе одан көп тұл-
ғадан мобильді аударымдар ар қы лы 
төлем қабылдаған жайдайда аталған 
жеке тұлғалар назарға ілігетін болады. 
Аталған мәліметтерді екінші деңгейлі 
банктер ұсынатын болады. 

Мәселен, өлшем-шарттың көлемі 
300 мың теңгені құрады. Яғни бір 
айда 100 немесе одан көп тұлғадан 
мобильді аударымдар арқылы 300 
мың теңге төлем жасалса, демек ол 
адам жасырын бизнеспен айналысады 
деген сөз. Егер бизнеспен айналысып, 
табыс табатын адам кәсіпкер ретінде 
тіркелмесе, оған 15 АЕК көлемінде 
айып пұл салынады. Заң бұзушы бір 

жыл ішінде қайта ұсталса, айып пұл 
мөл шері 30 АЕК-ге дейін өседі.

Жаңа жыл басталғалы ауданда 
әсіресе кәсіп керлік субъектілері дабыл 
қақ ты. Осы мәселе төңірегінде ау дан 
әкімі Ардақ Ибраимов жауапты ма-
ман  дардың қа тысуымен мәжіліс өт-
кізді. Енді «тек қағаз ақшамен сауда 
жа   саймыз» деп тұтынушылардың құ-
қық   тарын бұзған кәсіпкерлерге шара 
көрілетін болады.

– Мемлекет басшысының тікелей 
бастамасымен қолға алынған «Цифр-
лық Қазақстан» бағдарла масының бір 
бағыты – электрондық сауда. Қазіргі 
таңда қоғамда электрондық сауда, 
мо бильді аударымдар арқылы сауда-
саттық жасау өте ыңғайлы құрал болып 
отыр. Себебі интернет-бизнес қаржы 
мен уақытты үнемдеудің жаңа жолы 
болып табылады, – деді аудан әкімі.

Онлайн-сауда саласындағы satu.
kz, технодом, kaspi.kz, flip.kz, AliEx-
press қызметтері арқылы сауда жа-
сай тын кәсіпкерлер де осы талапты 
орын дауға міндетті. Жалпы ауданда 

«Пошта немесе интернет желісі ар-
қылы тауарларға тапсырыс беру ар-
қылы бөлшек сауда» экономикалық 
қыз мет түрлерінің жіктеуі бойынша 108 
кәсіпкерлік субъектісі кірістер басқар-
масына тіркеліп, жұмыс жасауда. Айта 
кетейік, электронды ақша айна лым да-
ры 86 пайызға жеткен.

Күн тәртібіне сәйкес кәсіпкерлік 
және өнеркәсіп бөлімі мен кірістер бас -
қармасына бірлесіп кәсіпкерлерге тү-
сін  дірме жұмыстарын жүргізу қатаң 
тап  сырылды. Сонымен қатар тіркел ме-
ген тұлғаларды кәсіпкер ретінде тір ке-
ліп, қызмет көрсету бағытында са палы 
жұмыс ұсыну қажеттігін қаперге салды.

Айта кетейік, кірістер департа мен-
тінің мамандары егер қолма-қол ақша 
талап ету фактісі орын алса, азаматтар 
салық органдарына шағымдану ке рек-
тігін мәлімдеді. Ол үшін алдымен ес-
кертіледі, екінші рет қайталанса, 157 
мың теңге айыппұл салынады. 

Ж.МАХМҰТҰЛЫ

Мобильді аударымдар тексеріле ме?
Қазір мобильді аударымдар 

арқылы төлем жасау күнделікті 
өмірдің ажырамас бөлігіне 
айналды. Алайда жыл 
басындағы мобильді төлемдер 
мен аударымдардың бақылауға 
алынатыны туралы ақпарат елді 
алаңдатты. Несін жасырамыз, 
осыны желеу еткен кейбір 
дүкендердің иелері мобильді 
аударымдардан бас тартып, 
қолма-қол ақшамен сауда 
жасауға көшкен. Әрине, дүкеннен 
асығыс сауда жасайтын кезде 
сатушыдан мұндай талап 
естісең, «Бұл қаншалықты 
заңды немесе заңсыз?» деген 
сұрақ туындайды. 

Аталған мекеме ар    қылы арықтар қазылып, қа жетті жер-
лерге жаңа дан құбырлар ор на тылды. Қураған ағаш талдар 
мен бұтақтары кесілді, өңір қоқыстан арылуда. Қо  қыстар 
көліктерге тиеліп, арнайы орынға тасы малдануда. Был тыр 
8470,5 тонна қатты тұрмыстық қалдықтар шыға рыл ған. 

Жалпы кенттегі 71 көшеде 1205 жол белгісі орнатылды. 
Жол белгілерін күтіп ұстау, тозғанын жаңалау, бағаналарын 
сырлау жұмыс тары тұрақты жүруде. Ал жол жү рі сін реттеу 
үшін 4 көше қиылысына бағдаршамдар орнатылды. 

Соны мен қатар аймақ басшысының тапсыр ма сына 
сәйкес 18 жерге бейне бақылау камерасы, 7 жылдамдық өл-
шегіш құ рылғысы орнатылды. Тағы бір жақсы жаңалығымыз 
бар, алдағы уа қытта кенттегі орталық алаңға күрделі жөндеу 
жұмыстары жүргізіледі. Бү гінде қайта жаңғырту жобасының 
жоба-сме талық құжаттары әзірленіп, сарап та ма дан өтті. 
Облыстық энерге тика және тұр ғын үй-ком муналдық ша руа-
шылық бас қар масына бюджеттік өтінім жол данған.

Бейсенбідегі тазалық акциясы

Тек сенбіні күтпей, бейсен біде де «Amanat» партиясы 
аудандық филиалының ұйымдастыруымен пар тиялық жоба 
аясында «Таза бейсенбі» экологиялық акциясы өтті. Қоршаған 
ортаны қорғауға бағытталған шараға аудандық мәслихаттағы 
«Amanat» пар тиясы депутаттық фракциясының м үшелері, 70-
тен астам партия мүшесі, мемлекеттік қызметкерлер қатысты.

– Біз экологиялық акцияға қатысу арқылы еліміздің ке
лешек жастарына үлгі көрсетеміз, еліміздің дамуына үлес 
қо самыз. Туған өл кемізді абаттандырып, таза ұстау – бар
шамызға ортақ парыз. Бұл акция бірлік пен өзара қолдаудың 
символына айналды. Біз дәстүрімізді, тарихқа деген құр
метімізді және Отанға деген сүйіспеншілігімізді осылайша 
бір ге сақтай аламыз. Біз ерекше энергиясы бар әдемі 
ауданда тұрамыз. Сүйікті мекеніміздің таза кө шелерінде 
жүріп, балалармен бірге жақсы аулада серуендегенге не 
жетсін? Сондықтан өлкемізге біздің қамқорлығымыз қажет. 
Жалағашты жа сыл, әдемі және таза етуге атса лы сайық, 
– деп үндеу жолдады ау дан дық мәслихат төрағасы Өмірзақ 
Елеусінов.

Акция аясында партия мүшелері аудан орталығындағы 
К.Ра химов, Желтоқсан, Сәрке батыр секілді кө шелерді та-
зарту, оның ішінде қураған шөп терді шабу, талдарды әктеу, 
таза лау жұмыстарын жүргізді. Жиналған қал дықтар арнайы 
қоқыс полигонына жеткізілді.

Серпінді өткен сенбілік

Апта басында «Біз – таза аймақ үшін» бағдарламасы 
аясында кент тегі орталық алаң мен «Тағзым» ал лея  сында 
санитарлық тазарту жұ мыс  тары жүргізілді. Оған мекеме қыз -
мет керлері, еріктілер мен кент тұр ғын дары қатысты. Сонымен 
қатар кентте «Ардагерлерді ар дақ тайық» кезекті акциясын 
жастар ресурс тық орталығының белсенділері ұйымдастырды. 
Акция барысында ау дан жастары қарт кісілердің үйіне атба-
сын бұрып, үй ауласына тазалық жұмыс тарын жүргізіп, игі 
істің куәсі болды.

– Біз үшін ауыл тұрғындарына, оның ішінде тыл ар да гер-
леріне, зейнет керлерге, жалғызбасты қарттарға көмек көрсету 
дәстүрге айналды. Біз олардың аулаларын қоқыс тардан та-
зартамыз, ағаштарды ағартамыз, үйлерін таза лаймыз. Ақса-
қалдар әрдайым біздің жақсы ісімізге алғысын айтып, батасын 
береді. Бұл – біз үшін ең жоғары марапат. Өйт кені «Таза 
Қазақстан» акциясы – біздің көшелеріміз бен ау ламыздың 
тазалығы ғана емес, ең алдымен бұл біздің жүрегіміз бен іс-
әрекетіміздің тазалығы мен мейірімділігі, – дейді аудандық 
жастар ресурстық орталығының басшысы Асхат Ахметжанов.

Ойлап қарасақ, тек әкім немесе тиісті мамандар ғана 
ауданның тазалығына жауапты деген ұғым қате. Өсіп-өнген 
өл  кеміздің тазалығына бірінші өзіміз жауаптымыз. Өйткені Жа-
лағаш – біздің өсіп-өнген мекеніміз. Ендеше жұрт үшін көте-
рілген бастамаларды жүзеге асыруда жалағаштықтарға жұ-
мыла іс қылатын уақыт жетті. Біздікі көзіқарақты оқырманға 
ой салу.

Ж.АРЫН

«Таза Қазақстан»: 
3,2 млн-дан астам көшет егілді

Басы 1 бетте

Мұздағы қауіпсіздік

Ауа райының жылы болуынан аудан көлеміндегі барлық су 
айдындарында және Сырдария өзенінде мұздың қалындығы жұқа 
және әр жерден жарықтар пайда болуына байланысты мұздың 
техникалық төзімділігі талапқа сай емес. Осы орайда, мұз үстіндегі 
қарапайым қауіпсіздік ережелерін қатаң сақтау маңызды.

Жеке құтқару құралдары болғанда ғана мұз үстінде балық 
аулауға рұқсат етіледі. Сонымен қатар мұз астынан балық аулау 
кезінде шектелген алаңда екеуден артық шұңқырша оюға, мұз 
үстінде от жағуға рұқсат етілмейді.

Сонымен қатар су айдындарының маңында орналасқан елді 
мекен тұрғындары өз балаларының мұз үстінде ой на мауын қатаң 
қадағалағаны абзал.

Аудандық төтенше жағдайлар бөлімі

Қазіргі таңдағы күрделі мәселелердің бірі 
– азаматтардың мұз үстінде жүру тәртібін 
сақтамауы салдарынан орын алатын қайғылы 
жағдайлар. Көп жағдайда мұз үстіне балық 
аулау үшін немесе жол қысқарту мақсатында 
дарияны кесіп өтетіндігі бәрімізге мәлім. 
Алайда өз өмірін тәуекелге тігіп, сақтық 
шараларын ұмытуға болмайтынын әрқашан 
естен шығармаған абзал.

ТАНЫМ
Әңгіме

Шыт-шыт боп тілініп кеткен ерін дері бір-
біріне әзер тиіп: 

– Айбүбі, – деп қинала дауыс шы ғарды.
Айбүбі жалғыз ұлдан көрген жал қы немересі 

еді. Ұлы Бекмирас ерте кетеді, кеш келеді. Күні 
бойы жұ мыста. Ерте келген келіннен қайыр жоқ. 
Осындайда шықпай жат қан шы бын жанына 
налиды да. Бөл ме сіне секіре басып Айбүбі кірді. 

– Мені шақырдыңыз ба, апа?
Қаршадай қыз апасының аңсарын 

айтқызбай-ақ сезіп, сүт шалаптаған ақ су ала 
кірген екен.

Кемпір орта шыны сусынды ба сына бір-ақ 
көтерді де, сұлық отырып қалды. Маңдайынан 
шып-шып тер шықты. 

– Жасаған-ай, кімнің қарғысына қалды 
екенмін?!

Жаңағыдай емес, бой аздап жеңіл    деп 
қалғандай болды. Айбүбі оның тыртиған арық 
кеудесін көр пе сі мен қымтап, маңдайының терін 
сүртті. Сонсоң жанары жаудырап, әжесіне аяу-
шылықпен қарап, мұ ңайып отыра беріп еді, 
шешесінің «Айбүбі» деген ызғарлы дауысы ор-
ны нан еріксіз жұлып алды. 

– Тастай батып, судай сіңіп қайда кеттің? 
Сен де өлмелі кемпірмен бірге өлейін деп отыр-
мысың?!

Төргі бөлмеден шәңкілдей шық қан бұл сөз 
бір аяғы жерде, бір аяғы көрде жатқан шүйкедей 
кемпірді қасқа маңдайдан қақ салып өткендей 
бол ды да, артынша қыстығып жылап жіберді. 

– Апырым-ай, ит өлім-ай! Жа нымды қи-
намай ала салсаңшы, – деп шын пейілмен 
жалына, жалбарына күбірледі. 

Келініне деген өкпесі қара қа зан дай болып, 
Тәңірге жалба рынды. Сосын бір мезет қалаға 
келгеніне өкінді. Жас шылаған көзін ашып еді, 
қабырғада ілулі тұрған шалының суретін көрді. 
Қабағы қатыңқы, бетін бері бұрмастан көзінің 
қиығымен немқұрайлы ғана қарап тұрғандай.

Бекмирасы елге барып, қалаға көшіріп 
әкететін күні марқұм шалы түсіне кіріп: «Өз 
отыңды өшіріп қайда барасың? Басқаның 
алтын тағы өз оша ғыңдай бола ма?» – деп тым 
қа жи сөйлегені әлі есінде. Бұл жолы да солай 
деп кіналап тұрғандай болды.

Бейшара кемпір мұнда қайбір жыр ғағаннан 
келді дейсің. Шалы өткен соң бір үйде сегіз 
жыл бойы жалғыз отырды. Онда да күндіз-түні 
жалғыз ұлдың тілеуін тілеп, соны дәтке қуат 
қылып, қарашаңырақты күзетіп қала берген. 
Ел іші алтын бесік емес пе, ауылдың қара си-
рақтары «Би-ана» деп құрақ ұшып, бірі отынын 
әкеп, бірі суын тасып дегендей жалғызсыратпап 
еді. Амал не, Бекмирасы түйе боталағандай 
ауылға келген сайын «қалаға көш» деп қолқа 
салуын қоймады. Бірақ бұл әуелде кір жуып, 
кіндік кескен жерін қиып кете алмады және 
ауыл дың сыртында бір уыс топырақ боп жатқан 
шалының аруағынан да аттап өткісі келмеген. 
Жаман айтпай жақсы жоқ, егер қара жер 
тартып, көз жұмғандай күн  туса, сол қара ша-
лының қасына томпая кетуді ой ла ғаны рас.

Сөйтіп үкімет берген пенсиясы мен шал 
екеуінің тірнектеп жинаған аз ғантай дәулетін 
талғажау етіп оты ра беретін еді, құрып кеткір, 
осы қу  кесел аяқасты жабысты да, күн өткен 
сайын қыңқыл-сыңқылы кө бейе бас тады. Ұлы 
көшіруге барған жолы:

– Ойпырым-ай, апа, неғып жүдеп кеткенсіз, 
– деп шошына сөйлегені бар. 

Ақыры міне, жазымыштан озы мыш жоқ 
де ген осы болды. Кемпір бір сәт қарсы алдын-
дағы қабырғада ілулі тұрған келіні Марияның 
суретіне көзі боталай қарады. Қандай әдемі. 
Толқынды қара шашы кең маңдайын жиектей 
төгіліп, жұп-жұмыр мойын ды қытықтай төмен 
құлапты. Ұшы сәл сүйірлеу қыр мұрынның асты-
нан қаймыжықтай ұқа еріндері шал қасынан 
туған жаңа айдай қиы лып тұр. Бәрі де көзге 
сүйкімді-ақ. Тек анау құйрығы қиыла біткен сі-
леусін көздерінен ғана бір белгісіз салқындық 
байқалатын секілді... 

Неге екені белгісіз, кемпірдің кәрі жүрегі 
кенет дір ете қалғандай бол ды. Сосын көзін 
жұмған күйі тағы да өткен күндерін еске алды. 
Ол кез де осы келіні мен ұлы екеуі де жа лаңаяқ 
студент болатын. Ішер ас, киер киімге қазіргідей 
молшылық қайдан болсын. Шалы екеуі жыл дар 
бойы тірнектеп жинаған он шақты домалақты 
келіннің қолына салғанда: 

– Құдай-ау, өз қажеттеріңізге жарат саңыз-
дар шы. Бұны біз қайт пекпіз, – деп тартынғанда, 
бұл: 

– Ал қарағым, ал бұл сендердің несібелерің 
ғой, – деген.

– Дүние жинағанша, білім жина деген сөз 
бар, апа. Екеуміз ел қа тарлы жүріп жатырмыз, 
– деген сонда тағы. 

Бір жұтым қымыз
Хабарландыру

Шыбын жаны шырқырап, 
сырқаты тәнді сыздатқан сайын 
Бибісара әжей жарық дүниеден 
күдер үзе бастаған. Қылдай 
өңештен қылтанақтай ас өтпейді. 
Ерні кеберсіп, таңдайы қаңсып, 
тек бір жұтым сұйықты ғана 
аңсайды да тұрады. Жұтынған 
кезде сілекейі қоюланып, көмей 
тұсында кілкіп қалатын да кезі 
көп. Дәл осындай кезде алдамшы 
сәуле мен қылаңытып тұрған 
шайтан үміттен әбден жерінеді. 
Қазір де міне, шөл қысып әкетіп 
барады. 

Бұған шалы екеуі қатты  қуанып, іштей 
шүкіршілік еткен. Кейін... осы дан үш жыл 
бұрын қалаға келгенде киім-кешегінің ара-
сына ораған және бір дорба ақшаны  шыға-
рып, келі нінің алақанына салғанда, ол сәл 
иі ліп келіп бұның бетінен шөп-шөп сүйіп:

– Апа-ау, мұншама дүниені мен қайтемін, 
бірақ Мирас жаяу сал пақтап жүр еді. 
Жарайды, аяқ артар бірдеме алар, – деп 
емен жарқын  ашыла күліп еді. 

Оның бұл күлкісі  кемпірдің бүкіл жүйке 
жүйесіне қан жүгірткендей болған. Енді ойлап 
отырса, сол келіннің сондай әдемі  күлкісін 
бұл жазған небәрі екі-ақ рет көрген екен. Екі 
ретінде де тек ақшамен ғана күлдірген екен.

Әлбетте, адамның бүкіл мінезі көзінде 
тұра ма, калай? Баяғыда... осы келіні 
алғаш табалдырығын аттап кіріп келгенде, 
қарашығы жалт-жұлт  еткен сәл шегірлеу көз 
өң  менінен өткендей, бұның жү ре гін дір еткізіп 
еді. Иә, сонда оған тұра ұмтылғанда, кенет 
қалт тұ рып қалған. Неге  өйткенін өзі де түсін-
бейді, әйтеуір алдында адам емес, аждаһа 
тұрғандай тұла бойы қарадай қалтырап кет-
кені бар. Ұлы мен келіні тойын  өткізіп, қа лаға 
қайтқаннан кейін осы жайды шалына айтып 
еді: 

– Саған да қайдағы көрінеді екен. Кім 
болсын мейлі, алдымен жал ғызыңа жансерік 
болса бопты да, – деп теріс айналып кеткен-
ді. 

Содан бері келінімен ашық-жар қын бір 
әңгімелесіп көрмепті. Қан ша елжіреп сөзге 
тартайын десе де, орталарында әлде бір бө-
гет тұр ғандай бола  береді.

...Жаратылысында бұл адамдар мен тез 
тіл табысып, шүйіркелесіп кетуші еді, осы бір 
жанға келгенде көңіл шіркін тұтқырланып, 
түртпекке көнбей-ақ қойды ғой. Келінімін деп 
ол да көңілдегісін жайып салмайды. Әйтеуір 
суық қабақ танытып, томаға тұйық жүре 
береді. Жаратқанның бұған берген мінезі 
сол ма дейін де сең, басқалармен ол жағы-
жағына тимей, сүйрең қағып сөйлесіп жа-
тады. Ал бұған... басқа уақыт былай тұрсын, 
сырқаттанғаннан бері «Апа» деп бір рет те 
басын сүйеп көрген жоқ.

Әжей тағы шөлдей бастады. Бі реуді 
шақырмаққа оқталып еді, да уысы шықпады. 
Таңдайы қаңсып, та мағы құрғап қалыпты. 
«Әттең» деді іштей. 

– Бір жұтым бірдеме болса ғой. 
Әлденені аңқасы кеуіп аңсайды, бірақ дәл 

не екенін өзі де білмейді. Егер табылса, сол 
ғана бұның қаталаған шөлін басатын секілді. 
Өстіп жатқан кезде сырттан бөтен де болса 
біреу кіріп келсе екен деп тілейді. Мариямен 
қызметтес бір әдемі келіншек бұрын жиі ке-
ліп, бұның жайын біліп тұрушы еді. Жуықта 
Мария: «Екеуміздің қай сымыз осы үйдің 
қатыны екенімізді білуден қалдым» дегеннен 
кейін ол да бұл үйдің есігін ашқанды қойған.

Әжей кенет басын көтеріп тұрып кетпекші 
болды. Бірақ ондай күш қайда. Ат арыса – 
тулақ, адам арыса – аруақ. Бұл да қазір 
сүйегі саудыраған аруақ болды емес пе... 

Не керек, бар кесел осы қалаға келген 
соң жабысты ғой. Жалғыз ұлдың жайын 
ойлаймын деп ақыры мұндай күйге тап 
боларын кім білген. Енді міне, елден қалай 
кетті, солай өре сі қысқарып, өрісі тарылып, 
тор ға түскен торғайдай болып жат қан сыйқы 
мынау. Байлық, бе реке, ырыс ел ішінде, 
үйреніскен, қатынас қан, еңбек еткен ортаңда 
екен ғой.

Қазір егер шаңырағында қал қайып 

отырса, бірге өсіп біте қай насқан ауыл-
дастары мен туған-туысқандары күн құр-
ғатпай келіп, көңілін сұрап тұрмас па еді. 
Япыр-ай, көңіл сұрау деген де адамға үлкен 
қуат екен ғой. Өткенде  бір-екі рет келіннің 
әке-шешесі келіп: «Құдағи, жағдайыңыз 
қалай?» деп жанында бірер сағат отырып 
кеткенде, байқұс кемпір қандай қуанды 
десеңізші!  Амал жоқ, содан кейін кісі бетін 
көрген емес. Кісі бетін көрер еді-ау, тек бәрі 
де біреудің төбесін көрсе, төбе шашы тік 
тұратын тікбақай келіннің кесірі де.

Көктемде елден келген ауылдас тары 
бірінен соң бірі кеп, жұма бойы үйден қонақ 
үзілмеп еді, бір күні келіні Бекмирасқа:

– Біз осы қашан ел сияқты өмір сүреміз? 
Қашан мына көн етікті қалың тобырдан 
құтыламыз? Бір шыны шайды еркін отырып 
ішетін күн бола ма, жоқ па, – деп зіркілдеп 
жатқанын бұл ауызғы бөлмеден ап-анық 
естіген. 

Өлмелі кемпір не десін, көзінен жасы 
ыршып-ыршып кеткен. Бәрінен жанына бат-
қаны, ұлы сонда мыңқ-мыңқ етіп бір ауыз сөз 
айта алсашы. Осы жалғыз кішкентай ке зінде 
мынандай емес сияқты еді. Тым өзгеріп 
кеткен. Ол қиыла сұранып қалаға кетейік 
дегенде, бұл:

– Қарағым-ау, мектебіңді бітірдің, енді 
елге келіп ал. Мұнда да екі қолға бір жұмыс 
табылар, – деді. 

Ұлы мырс етіп миығынан күлді де:
– Мұнда келсек, өспей қаламыз ғой, апа, 

– деді.
Кемпірдің жүрегі шым етті. «Ой пырым-

ай, бұл өзі не болып кеткен?» деді іштей 
шошына.

– Мұндағы азаматтар өспегеннен өліп 
қалған жоқ қой. Өзіңдей ба лалар да елге 
себін тигізіп, жұрт қатарлы өмір сүріп жатыр. 
Бұлар дан артылып қайда барасың, қара-
шығым, – деген тек қиналып.

– Жоқ, апа, бұндағы жігіттер бір ауылдың 
қамын ойласа, біз бір елдің жайын ойлайтын 
болуымыз керек, – деп ол ойлана, өзін 
соншама асқақ ұстай сөйледі.

Кемпірдің көзі шарасынан шыға, иманын 
үйірген адамдай күбірлеп: «Астамшылық-
ай!» деді. Жалғызы мүлде бөтен біреудей 
көрінді.  Де генмен бұл ұлын жамандыққа 
қи ғы сы келмеген. Жан жүйесін жайлаған 
«астамшылық» атты аурудан жал ғы зын 
арашалап алып қалудың жо лын таппай, 
жүрегі шырқырап тұр.

– Құлыным-ау, – деді теріс ай на ла 
бере көз жасын іліп тастап: – Отан от ба-
сынан басталады емес пе? Иектеген астам-
шылығың не бұл?!

– Апа, сіз қызықсыз. Үлкен пос тыға 
көтерілу үшін үлкен жүрек ке рек. Мен өз 
күшіме сенбесем, бы лай демес едім, – деп 
ол есе бермеді.

– У, балам, тек адал жолмен жүрсең 
болды да, – деді әжей, күр сініп. – Адал 
болсаң, адамдар саған қорған болар. Өмірде 
арамдық, қара құйрықтық, қулық-сұмдық ет-
кен адамның ісі оңып көрген жоқ.

Сонда ол арқасына ер батқан аттай 
белі былқ ете түсті де, жанарында әлде бір 
жасанды жалын ойнап:

– Көлеңкесіз кісі көргем жоқ, әділ болған 
әкем бір ауылдан асты ма, – деген беті бүлк 
етпей.

***
Бұл үйдің есігін ашатындар – әлгі бір 

жоғарғы жұмыстағы үш азамат. Арақ ішіп, 

бірін-бірі қолпаштап, көлгірси мақтайды-ай 
кеп. Сонсоң  арқаларынан қағысып, қарқ-
қарқ күліп шығып кетеді. Соның күші ме 
екен, Бекмирас қарапайым ин женерліктен, 
бас тыққа, одан жыл өте бере әлгібір бастау 
ор ганының бастығына көтеріліпті. Бір жолы 
жолдастары ойнап-күліп кеткеннен кейін, Бек-
мирас: «Министрліктің тө бесі жақын қалды», 
– деп дауысын шығара өз-өзіне күбір леді. 
Сонда бұл ұлының ішкі ойын ұққан-ды.

...Бибісара әжей өмірдің қараң-құраң 
қалтарысын ойлай-ойлай күнді батырған. 
Қоржын бөлмеде Бек мирастың даусы 
шықты. Әжей дереу құлағын түрді.

– Мария, сен бері қара. Менің әкем өмір 
бойы бастық деген айдар таққанымен бір-
лестіктің орын баса рынан өрлеп көрген жоқ. 
Сенің әкең отыз жыл дәрігерлік қызмет ат-
қар ғанда сектор меңгерушісінен ары аяқ 
басты ма? Ал енді Бекмирасыңа бір қа рап 
қой! Бүгіннен бастап сен енді жаман мәс-
тек тей «Москвичте» емес, есік пен төрдей 
«Волгада» шайқақтайсың, – деген сөзі 
естілді.

– Мирасжан, құттықтауға жолдас тарың 
кеп қалса ұят болар, екеуміз әуелі дүкенге 
жүгірейік, – деді келіні сасқалақтап. 

Сонсоң сөзінің арасында:
– Апаң «қымыз-ай» деп сан дырақтап 

жатты бағана.
– Япыр-ай, ә! Қымыз аңсап жа тыр дейсің 

бе? Жақын маңайға жү ріп кетсе табылар ма 
екен, – деді ұлы.

«Қымыз! Не деген әдемі нәр се?!».... 
Бибісара әжейдің таң дайы онан әрмен ке-
берсіп, тұтқыр ланды. Құлағы шуылдап, кө-
зінің алды тұ манданып кетті. Сол тұман ның 
ара сынан үлкен мейіз сабада асып төгіле 
жаздап тұрған қымыз ғана көрінеді. Оның 
мұрын жарар иісі бө лме  ішінде аңқып 
кеткендей ме, қалай?

Дәл осы кезде қоржын бөлмедегі 
Марияның:

– Бұл ненің иісі. Несептің иісі ме, – деген 
дауысын естіп жатты. 

Жер жыбырлап жүретін уақыты біткенін 
кемпір сезді.  Демі жиілеп, жаны  шықпай 
шырқырап тұрды. Тілініп, көгеріп кеткен 
ерні шөл басар бірдеме ішуді ойлады. Жа-
нындағы жатаған үстелге етінен айырылған 
халсіз  қолын созып көріп еді, ешнәрсе 
ілінбеді. Жүрегінің соғысы жиілеп, дем ала 
алмай екі танауының етегі қусырылып кетсе 
де, есінен айырылған  жоқ.

Өз қуаныштары өздерінде болып жатқан 
әке-шешесінен сытылып, әжесі жатқан 
бөлменің есігін ақырын ашып кіріп келген 
Айбүбі шошып кетті. Әжесінің көзіне немере 
қызы ұзақта-а-ан бұлдырлана көрінді. Ол 
қолын көтермекші болып еді, шыдамады. 
Тілініп кеткен еріндері зорға бір-біріне жанаса 
«Бір жұ-т-ы-м қ-ы-м-ы-з» дегенде, жағы бос 
қалып, көзінің қарасы жоғалып кетті.

Кішкентай Айбүбі әжесінің көз жұмғанын 
білген жоқ. Оның адам шошырлық түріне 
қарап баж етті.

– Бір жұтым қымыз! Әжеме бір жұтым 
қымыз берші, көке, – деп еңіреп жіберді.

Оның даусын естіп, сасқалақтап келіні 
мен ұлы келді.

Бибісара әжейдің бетіндегі әжім мен 
шөлдеп тілініп кеткен ерінде аңсары ауып, 
мәңгі-бақи шөлі қан бай кеткен белгі тұр...

Қаржаубай САРТҚОЖАҰЛЫ

«Жалағаш ауданының дене тәрбиесі, спорт  және туризм бөлімі» 
коммуналдық мемлекеттік мекемесі (индекс 120200, Қызылорда об-
лысы, Жалағаш ауданы, Жалағаш кенті, Желтоқсан көшесі №3, 3-қабат,  
тел.8/72431/32447, zhalsport@mail.kz) «Жалағаш ауданының дене 
тәрбиесі, спорт және туризм бөлімінің «Жалағаш аудандық жабық бас-
сейні» коммуналдық мемлекеттік қазыналық кәсіпорны басшысы бос 
лауа  зымына орналасуға конкурс жариялайды.  

«Жалағаш аудандық жабық бассейні» коммуналдық мемлекеттік 
қазыналық кәсіпорны(индекс 120200, Қызылорда облысы, Жалағаш 
ауданы, Жалағаш кенті, Жеңістің 50 жылдығы көшесі №20Б, телефоны 
8/72431/21068, негізгі мақсаты – ауданда суға жүзу спортын және бұқа-
ралық сауықтыру – дене шынықтыруды дамыту). 

Лауазымдылық жалақысы 213460 – 258815 теңге (экологиялық 
коэффициентті есепке алмағанда).

Лауазымдық міндеттері:
қабылданатын шешімдердің кейінгі салдарына, ұйымның мүлкін 

сақтау мен тиімді пайдалануға, сондай-ақ оның қызметінің әкімшілік-
шаруашылық нәтижелеріне жауап бере отырып, ұйымның өндірістік, 
шаруашылық және қаржы-экономикалық қызметіне басшылық жасайды;

ұйымның саясатын, стратегиясын және оны іске асырудың тетіктерін 
айқындайды;

оқу-жаттығу және тәрбиелік процестерде спорттық-әдістемелік және 
материалдық-техникалық базаны ұйымдастырады және жетілдіреді;

педагогикалық кеңестің жұмысына басшылық жасайды;
ұйымның жұмыс жоспарын, спорттық жетілдірудің әртүрлі кезең-

дерінде спортшыларды даярлаудың жоспарларын және бағдарламасын 
бекітеді;

барлық құрылымдық бөлімшелердің олардың қызметін жетілдіруге 
бағытталған өзара тиімді іс-қимылы мен жұмысын ұйымдастырады, 
сондай-ақ олардың қызметін жоғары жетістіктер спорты мен бұқаралық 
спортты дамытуға бағыттайды;

жаттықтырушылар, жаттықтырушы-оқытушылар, нұсқаушылар және 
әдіскерлердің біліктілігін арттыруды, спортшыларды дайындау деңгейін 
және спортшылардың спорттық шеберлігін арттыру мақсатында дене 
шынықтыру және спорт саласындағы шет елдің озық тәжірибесін 
зерделеуді қамтамасыз ету жөнінде шаралар қабылдайды;

лауазымды тұлғаларға – орынбасарларына, құрылымдық бөлім ше-
лердің басшыларына ұйым қызметінің жекелеген бағыттарын жүргізуді 
тапсырады;

қызметкерлерді қабылдау, ауыстыру, көтермелеу және жұмыстан 
шығару туралы шешім қабылдайды, ұйымның құрылымын, штаттық 
кестесін, ұйым қызметкерлерінің лауазымдық нұсқаулықтарын бекітеді;

спортшылардың контингентін қалыптастырады, оқу-жаттығу және 
оқу-тәрбиелік процестері кезінде спортшылар мен ұйым қызметкерлерінің 
өмірі мен денсаулығын сақтаудың қажетті жағдайларын жасайды;

тиісті саланың уәкілетті органдарына ұйымның әкімшілік-шаруа шы-
лық және оқу-жаттығу қызметтерінің есебін ұсынады;

ұйымның бірыңғай жинақтаушы зейнетақы қоры, Мемлекеттік әлеу-
меттік сақтандыру қоры, әлеуметтік медициналық сақтандыру қоры, өнім 
берушілер, тапсырыс берушілер мен банктерді қоса алғанда кредиторлар 
алдындағы міндеттемелерінің, сондай-ақ шаруашылық және еңбек 
шарттарының (келісімшарттардың) орындалуын қамтамасыз етеді;

сыбайлас жемқорлыққа қарсы іс-қимыл жұмыстарын ұйымдас ты-
рады, сондай-ақ сыбайлас жемқорлыққа қарсы іс-қимыл шараларын 
қабылдауда дербес жауапкершілікте болады.

Біліктілікке қойылатын талаптар: кадрларды даярлау бағыттары 
бо йын ша жоғары (немесе жоғары оқу орнынан кейінгі) білім: «Дене шы-
нық тыру және спорт» мамандығы бойынша педагогикалық ғылымдар 
немесе бизнес және басқару немесе құқық;

мамандығы бойынша, оның ішінде дене шынықтыру және спорт са-
ласында басшылық лауазымдарда жұмыс өтілінің кемінде 5 жыл болуы.

Білуі тиіс:
ҚазақстанРеспубликасының Конституциясы;
ҚазақстанРеспубликасының Бюджет кодексі; 
Қазақстан Республикасы Еңбек кодексі; 
«Қазақстан Республикасындағы баланың құқықтары туралы», «Білім 

туралы», «Мемлекеттік мүлік туралы», «Дене шынықтыру және спорт ту-
ралы», «Сыбайлас жемқорлыққа қарсы іс-қимыл туралы», «Мем ле кет тік 
сатып алулар туралы» Қазақстан Республикасының заңдары;

педагогика, психология және физиология негіздері;
еңбек қауіпсіздігі және еңбекті қорғау, өндірістік санитария, өрт 

қауіпсіздігі жөніндегі талаптар.
Конкурсқа қатысу үшін қажетті құжаттар:
1) конкурсқа қатысу туралы өтініш; 
2) мемлекеттік және орыс тілдеріндегі түйіндеме;
3) білімі туралы құжаттардың  көшірмелері;
4) Қазақстан Республикасы Еңбек кодексінің 35-бабында көрсетілген 

еңбек қызметін растайтын құжаттар;
5) Қазақстан Республикасы Денсаулық сақтау министрінің міндетін 

атқарушының 2020 жылғы 30 қазандағы № ҚР ДСМ-175/2020 бұйрығымен 
(Нормативтік құқықтық актілерді мемлекеттік тіркеу тізілімінде №21579 
болып тіркелген) бекітілген «Медициналық анықтама (дәрігерлік кәсіби-
консультациялық қорытынды)» № 075/е нысаны бойынша анықтама.

Конкурсқа қатысушы өзінің біліміне, жұмыс өтіліне, кәсіби даярлық 
деңгейіне қатысты қосымша ақпаратты (біліктілігін арттыру, ғылыми 
дәрежелер мен атақтар беру, ғылыми жарияланымдар туралы құжат-
тардың көшірмелері, сондай-ақ бұрынғы жұмыс орнының басшы лығынан 
ұсынымдар) ұсына алады.

Конкурсқа мынадай тұлғалар қабылданбайды.  
он сегіз жасқа толмаған;
бұрын сыбайлас жемқорлық қылмыс жасаған;
Қазақстан Республикасының заңнамасында  белгіленген тәртіппен 

өтелмеген немесе алынбаған соттылығы бар;
Қазақстан Республикасының заңнамасында көзделген өзге де жағ-

дайлар.
Конкурсқа қатысуға үміткерлерден құжаттарды қабылдау бұқаралық 

ақпарат құралдарында конкурс өткізу туралы хабарландыру жарияланған 
күннен бастап күнтізбелік он бес күн ішінде Жалағаш кенті, Желтоқсан 
көшесі №3  (3-қабат, «Жалағаш ауданының дене тәрбиесі, спорт және 
туризм бөлімі» коммуналдық мемлекеттік мекемесі) мекенжайы бойынша 
қолма-қол немесе пошта арқылы жүргізіледі. 

Анықтама үшін телефоны: 8(72431) 32-4-47. 
Конкурс өткізу күні мен орны: Жалағаш кенті, Желтоқсан көшесі 

№3, 3-қабат. 
Барлық құжаттар болған жағдайда, сондай-ақ тұлға барлық талап-

тарға сәйкес келген кезде комиссия құжаттар қабылдау аяқталған күннен 
бастап бес жұмыс күн ішінде құжаттар тапсырған тұлғаны конкурсқа қа-
тысуға жіберу туралы шешім қабылдайды. Конкурсқа қатысуға жіберілген 
тұлғалардың тізімі комиссия хаттамасымен бекітіледі.

Конкурсқа қатысуға жіберілген тұлғалардың тізімі бекітілгеннен кейін 
комиссия конкурсқа қатысушылар ұсынған құжаттарды зерделейді және 
күнтізбелік он күн ішінде конкурсқа қатысушылармен әңгімелесу өткізеді. 

Азаматтар конкурсқа қатысу шығындарын (әңгімелесу өтетін жерге 
келу және қайту, тұратын жер жалдау, байланыс қызметінің барлық 
түрлерін пайдалану) өздерінің жеке қаражаттары есебінен жүргізеді. 

Жалағаш ауданының дене тәрбиесі, спорт және туризм 
бөлімінің конкурстық комиссиясы

№149 сайлау учаскесі

Орналасқан жері: Еңбек ауылдық округі, Еңбек ауы лы, Төлеген 
Дәуітбаев көшесі №5, "Еңбек ауылдық округі әкімі аппаратының 
"Аққошқар ауылдық мәдениет үйі" ком му нал дық мемлекеттік 
қазыналық кәсіпорнының ғимараты.

Шекарасы: Еңбек ауылы

2025 жылғы 16 ақпанға тағайындалған Еңбек 
ауылдық округі әкімінің сайлауына байланысты 

сайлау учаскесінің шекаралары

Границы избирательного участка по выборам акима 
сельского округа Енбек, назначенных 

на 16 февраля 2025 года

Избирательный участок №149

Местонахождение: сельский округ Енбек, село Енбек, улица 
Толегена Даутбаева №5, здание коммунального го су дарственного 
казенного предприятия "Сельский Дом куль туры Аккошкар" 
аппарата акима сельского округа Енбек".

Границы: село Енбек

Облыстық "Сыр бойы" газеті 1929 жылдың 1 шіл-
десінен шығады. Газет форматы А2, Д2. Бірінші және 
соңғы беттер түрлі-түсті. Шығарылымы аптасына үш рет: 
сейсенбі, бейсенбі, сенбі күндері. 

Таралымы – 23445 дана.  
Облыстық "Кызылординские вести" газеті 1930 

жылдың 1 қаңтарынан шығады. Газет форматы А2, Д2. 
Бірінші және соңғы беттер түрлі-түсті. Шығарылымы 
аптасына үш рет: сейсенбі, бейсенбі, сенбі күндері. 

Таралымы – 6103 дана. 
Газеттің бір шаршы сантиметрінің құны облыстық 

"Сыр бойы" және "Кызылординские вести газеттерінде 
ҚҚС қоса есептегенде:

• бірінші түрлі-түсті бетте орналастыру – 500 теңге;
• ішкі беттерде орналастыру – 250 теңге;
• ең соңғы түрлі-түсті бетте – 300 теңге.
Республикалық "Ақмешіт жастары" газеті аптасына 1 

рет шығады: бейсенбі күні. Таралымы - 6829 дана. 
Бір шаршы сантиметрінің құны ҚҚС қоса есеп те-

генде:
• бірінші түрлі-түсті бетте орналастыру – 250 теңге;
• ішкі беттерде орналастыру – 150 теңге;
• ең соңғы түрлі-түсті бетте – 180 теңге.
Қалалық және аудандық газеттер бойынша: Қы-

зылорда қалалық "Ақмешіт апталығы", Арал аудандық 
"Толқын", Қармақшы аудандық "Қармақшы таңы", Жа-
лағаш аудандық "Жалағаш жаршысы", Сырдария ау дан-
дық "Тіршілік тынысы", Шиелі аудандық "Өскен өңір", 
Жаңақорған аудандық "Жаңақорған тынысы" газетте рі-
нің шығарылымы аптасына екі рет: сейсенбі, сенбі күндері.

Газеттердің таралымы – 2792 - 6081 дана аралығы.
Газеттің бір шаршы сантиметрінің құны қалалық және 

аудандық газеттеріне  ҚҚС қоса есептегенде:

• бірінші түрлі-түсті бетте орналастыру – 250 теңге;
• ішкі беттерде орналастыру – 150 теңге;
• ең соңғы түрлі-түсті бетте – 180 теңге.
Қазалы аудандық "Қазалы" газеті аптасына 2 рет 

шығады: сейсенбі, сенбі. Таралымы – 5115 дана.
Бір шаршы сантиметрінің құны ҚҚС қоса есептегенде 

– 140 теңге.
***

Облыстық "Сыр бойы", "Кызылординские вести" 
га зет терінің ақпараттық агенттіктеріне (сайт) үгіт мате-
риалдарын орналастыру бойынша баға ұсынысы (ҚҚС 
қоса есептегенде): 

1. Пробелді қоса алғанда 3000 белгіге дейінгі мақала + 
3 фотоға дейін – 28000 теңге, әр қосымша белгіге 15 теңге 
қосылады, әр қосымша фото – 200 теңге. 

2. Баннер 200 х 1180 рх – 30000 теңге (1 апта);
400 х 800 рх – 25000 теңге (1 апта).
Instagram: Post (video, photo, reels) – 15000 теңге
Stories – 10000 теңге
TikTok: Video – 15000 теңге
Stories – 10000 теңге
Facebook: Post (video, photo) – 10000 теңге.
 ***
"Kyzylorda-news.kz" ақпараттық агенттігіне үгіт мате-

риал дарын орналастыру бойынша баға ұсынысы (ҚҚС 
қоса есептегенде):

1. Пробелді қоса алғанда 3000 белгіге дейінгі мақала + 
3 фотоға дейін – 28000 теңге, әр қосымша белгіге 15 теңге 
қосылады, әр қосымша фото – 200 теңге. 

2. Баннер 200 х 1180 рх – 30000 теңге (1 апта);
400 х 800 рх – 25000 теңге (1 апта).
Instagram: Post (video, photo, reels) – 15000 теңге
Stories – 10000 теңге

TikTok: Video - 15000 теңге
Stories – 10000 теңге
Facebook: Post (video, photo) – 10000 теңге.
 ***
Республикалық "Ақмешіт жастары", Қызылорда 

қалалық "Ақмешіт апталығы", Арал аудандық "Тол -
қын", Қазалы аудандық "Қазалы", Қармақшы аудан-
дық "Қармақшы таңы", Жалағаш аудандық "Жалағаш 
жаршысы", Сырдария аудандық "Тіршілік тынысы", 
Шиелі аудандық "Өскен өңір", Жаңақорған аудандық 
"Жаңақорған тынысы" газеттерінің ақпараттық агент-
тіктеріне (сайт) үгіт материалдарын орналастыру бойынша 
баға ұсынысы (ҚҚС қоса есептегенде): 

1. Пробелді қоса алғанда 3000 белгіге дейінгі мақала + 
3 фотоға дейін – 16800 теңге, әр қосымша белгіге 15 теңге 
қосылады, әр қосымша фото – 200 теңге. 

2. Баннер 200 х 1180 рх – 10000 теңге (1 апта);
400 х 800 рх – 8000 теңге (1 апта). 
TikTok: Video - 10000 теңге
Stories – 8000 теңге
Facebook: Post (video, photo) – 10000 теңге.
Төлемі үгіт материалдарын орналастыру үшін жасалған 

келісім-шарт бойынша ұсынған төлем шоты негізінде 5 
(бес) жұмыс күнде жүзеге асырылады. Демалыс және ме-
реке күндерінен басқа шығарылымдарда жариялануына 
байланысты үгіт материалдарына тапсырыс 5 (бес) жұмыс 
күн бұрын алдын ала қабылданады. 

Мекен-жайымыз: Қызылорда қаласы, Бейбарыс 
Сұл тан көшесі, 4А (Назарбаев  Зияткерлік мектебінің 
жа нында). Жарнама бөлімі: 8 (7242) 70-00-52, ком му-
татор: 40-11-10 /1058/, e-mail: smjarnama@mail.ru

Ескерту: аудандық сайлау комиссиялары өз ауда-
нының газет редакцияларына хабарласады.

Қызылорда облысындағы барлық деңгейдегі сайлау науқандарына орай «Сыр медиа» ЖШС-на қарасты облыстық, 
республикалық, қалалық және аудандық газеттерде кандидаттар үшін сайлауалды үгіт материалдарын газет бетінде 

орналастыру бойынша 2025 жылға өз қызмет құнын ұсынады

Шаншу қадалса...

Сонымен үй жағдайында жасалатын ем жолдарын ұсынамыз. Мәселен, 
сұйық демделген бір шыны шайға бір шай қасық бал араластырып 
ішсе, шаншу қадалған жерді жазып алуға болады. Жылы оранып жатса, 
термен-ақ шығып кетеді. Сонымен бірге осы ауру мазалағанда аяғына, 
табанына аздаған көлемде қыша немесе бұрыш сеуіп, уқалағанның да 
пайдасы тиеді. Бұл ем табанды қыздырып, суықты алады екен. 

Тағы бір әдіс ас бөлмедегі картоп пен ақжелкенді үккіштен өткізіп 
араластырыңыз. Оған бал қосып, тағы да мұқият араластыру керек. 
Да йын болған езбені шаншу қадалған тұсқа таңып қойсаңыз, түйін жа-
зылып, ауырғаны басылады. Кез келген өсімдік майын қыздырып, шаншу 
қадалған жерге жай қимылмен жаққанның да керемет ем екенін ескеру 
керек. Шаншу қадалған жерге қыздырылған тұз бассаңыз да көмегі тиеді. 
Қарап отырсаңыз, шаншуды кетірудің әдіс-тәсілдері өте көп. Ең бастысы 
ем кезінде жылы оранып жатыңыз немесе жылы киініп алыңыз.

Дайындаған Е.ӘНУАРҰЛЫ

Шаншу қадалған тұсты көтере алмай, тіпті дем жетпей 
қиналатынымыз жасырын емес. Мұндай жағдайда дәрігерлер 
қыздыратын жақпамай беріп, ем-дом түрін ұсынады. 
Айтарлықтай ауыр ауру болмаса да, әжептәуір әуреге салатыны 
бар. Дегенмен үй жағдайында да шаншудан айығуға болады.



Ғимарат күрделі жөндеуді қажет ететін 
көне болғанына қарамастан, мұндағы білікті 
мамандар ауыл жастарының талантын 
ұштап, шығармашылығын шыңдауда. Мекеме 
басшысының айтуынша былтыр ауыл 
өнерпаздары 25 байқауға қатысқан. Тарқатып 
айтсақ, 14 аудандық байқауға 69 өнерпаз 
қатысып, 2 бас жүлде, 2 І орын, 3 ІІ орын, 3 ІІІ 
орынмен 4 алғыс хат иеленген. Ал облыстық 
деңгейде өткен 4 байқауға 5 өнерпаз қатысып, 
1 І орын, 1 ІІІ орын, 2 алғыс хатқа ие болған. 
сондай-ақ республикалық деңгейде өткен 4 
байқауда 24 талантты жас өнер көрсеткен. 
Нәтижесінде 2 бас жүлде, 2 ІІ орын иеленген. 
Ал халықаралық 2 байқауда Қарақат Әбдікәрім 
мен «Sandy stars» би тобы өнер көрсеткен. 

Қарақат Әбдікәрім ауылдық клуб 
жанынан құрылған «Домбыра» үйрімесінің 
мүшесі, аудандық, облыстық, республикалық 
байқаулардың бірнеше дүркін жүлдегері. 
Қазіргі таңда «Қазанғап» атындағы Қызылорда 
музыкалық жоғары колледжінде білім алып 
жатқан жас Грузия мемлекетінде Зигдиди 
қаласында «Art Interpretation» халықаралық 
конкурсының І орын иегері. Ол бұл сайыста екі 
шығарманы орындаған. Бірі – аудан тумасы, 
ақын Асқар Қожахметовтің «Қош болып тұр, 
Қазақстан аймағым» атты термесі болса, 
екіншісі – халық әні «Ақеркені» орындаған. 
Бұдан бөлек жыршы қыз XVI республикалық 
студенттік пәндік Кіші олимпиадасында 
«Жыршылар» номинациясы бойынша ІІІ орын, 
Мәдениет қайраткері, жыршы-термеші Жұмабек 
Аққұловтың 80 жылдық мерейтойына орай 
өткен «Жыр ғұмыр» атты облыстық жыршы-
термешілер байқауынан ІІ орын, «Текті сөздің 
төресін – терме» атты облыстық жыршы-
термешілер байқауынан І орын иеелнеген. 
Жалпы, тізе берсек Қарақаттың жетістігі көп. Оны 
кішкентай кезінен өнерге баулып, домбыраны 
үйреткен жетекшісі – Қасым Айтпенбетов. 

Мұнда би үйірмесі 2009 жылы құрылған. 
Қыздарға арналған «Sandy stars» үлкен 
және кіші деп аталатын екі топ, және 
ұлдарға арналған «Сұңқар» би тобы бар. 

Былтыр «Өңірлерді дамыту бағ-
дарламасы» бойынша 449 мың тең-
геге ауылдың кіре берісіне камера 
орнатылып, 7 млн  280 мыңға 
балалар ойын алаңы салынып және 
979 мың қаржыға балалар футбол 
алаңының беткі газон қабаты 
ауыстырылып, ауыл ішінен 420 
мыңға «Туған жерім Жаңаталап» 
жазуы жазылып 1,2 млн теңгеге 
П.Қарақұлұлы, Д.Бек бер генов, 
Ә.Қожабаев көшелерін жарықтан-
дырылған. Сондай-ақ көркейту-кө гал-
дандыру және абаттандыру жұмыс-
тарына П.Қарақұлұлы, Ә.Қожабаев 
көшелері бойынан тал егетін қоршау 
2 млн 185 мың теңге жасалған. 
Мұнан бөлек, ауылға кіреберіс жол 
бойынан 1 млн 715 мың теңгеге арка 
орнатылған. 

Бүгінде ауылда 3 ішкі көше бар. 
Оның екеуіне асфальт, 1 көшеге 
қиыр   шық тас төселген. Биыл 128 млн 
теңгеге осы 3 көшені күрделі жөң-
деуден өткізуге облыстық бюджеттен 
қаржы бөлуге ұсынылған. Сондай-
ақ халықтың ұсынысына сәйкес 
ауылдық округте 7,3 млн теңгеге 

Газет Қазақстан Республикасы Ақпарат және коммуникациялар министрлігінің Ақпарат 
комитетінде 16 сәуір 2019 жылы қайта тіркеліп, №17662-Г куәлігі берілген.

“Жалағаш жаршысы” аудандық газеті ҚР CT ISO 9001-2016 (ISO 9001:2015) “Сапа менеджменті 
жүйелері” талаптарына сәйкес KZ.4310318.07.03.01178 нөмірімен сертификатталған.

АУЫЛ ТЫНЫСЫ

Шаруасы шираған ауыл

Клуб ауыл мәдениетінің ошағы

Таңсәріден тілшілік тіршілігімізбен 
әріптестеріммен бірге Жаңаталап 
ауылына атбасын бұрдық. Мұндағы 
мақсат – елді мекеннің тынысымен 
танысу. Ауыл әкімі Қуаныш 
Әбдіқалықовтың айтуынша, 800-ге 
жуық тұрғын тұратын ауылда былтыр 
бірқатар жарқын жобалар жүзеге асқан. 

ойын алаңы салынып, 949 мың тең-
геге алаңның жасанды төсеніші ауыс-
тырылған.

137 отбасы бар елді мекен хал-
қы ның негізгі тыныс-тіршілігі егін 
және мал шаруашылығына тікелей 
бай ланысты. Бұл өңірде басқа да 
кәсіппен айналысатын азаматтар жоқ 
дегенді білдірмейді. Негізінен шағын 
ғана ауыл болғанымен жергілікті ха-
лық мемлекеттік бағдарламаларды 
тиімді пайдаланып, кәсіп ашуға ма-
шықтаныпты. Әрине бұл қуанарлық 
жағдай. Себебі шалғай ауылдағы ша-
руашылықтың ширауына, әрі жұ мыс-
сыздық мәселесін тұсауға да үл кен 
қолғабыс болмақ. 

Ауыл әкімінің айтуынша, елді ме-
кенде 1 жауапкершілігі шектеулі се-
рік  тестік, 44 кәсіпкерлік субъектісі тір-
келген. Бүгінде оның барлығы жұмыс 
жасап тұр. Былтыр мемлекеттік және 
өңірлік бағдарламалар аясында ша-
ғын және орта кәсіпкерлікті бастау 
не месе дамыту  бойынша  «Ауыл ама-
наты» жобасына  3 ауыл тұрғыны құ-
жаттарын өткізіп, қаржыландыруға 
ұсынылған. Жоба құны 6,7 млн теңге. 
Бір азамат жылқы ұстап, саумал сату 
үшін «Бастау Бизнес» бағдарламасы 
ая сында қайтарымсыз грант ұтып ал-
са, 1 кәсіпкер мал шаруашылығы ба -
ғы тында төмен пайызбен несие алған. 

– Ауызбіршілік пен татулықты ту 
еткен жерлестерімнің кәсіпке көп-
теп бет бұрып жатқаны қуантады. 
Олар дың мемлекет қолдауынан құр 
қалмауы үшін мейлінше сүймелдеу 
жұ мыстарын жалғастыра беремін. 
Се бебі мейлі ол ауыл болсын, аудан 
бол сын, кәсіпкерлік саласының дамуы 
кім-кімге болса да тиімді. Оның үстіне 
қайтарымсыз қаржыға кенелген жер-
лестеріміз бүгінде сол қолдаудың ар-
қа сында қолға алған жобаларының 
жемісін көріп отыр. 800-ге жуық халқы 
бар елді мекеннің әле уетін арт тырар 
жобаларымыз көп. Бас тысы, ха лық-
тың ауызбіршілігі мы ғым, – дейді 
Жаңаталап ауылының әкімі. 

Иә, бұл ауылдың бірлігі бекем, тір-
лігі көркем екенін бұған дейін де біліп, 
көріп жүрміз. Ауыл тұрғын дарының 
ауыз біршілігі мен татулығының сыры 
– үлкенге құрмет, кішіге ізет көр се -

тілуінде. Ауыл әкімінің айтуын ша, 
мұнда тұрғындардың бірінің отба-
сын да той немесе қонақасы берілетін 
болса, көршілер сол әулеттің туған-
туы сын өз шаңырағында күтіп, өз 
қал та сынан дастархан дайындап, бір 
үйдің баласындай ауызбіршілікпен 
атқа рып шығады. Ауылда биыл көр-
кейту-көгал дан дыру және абаттан-
дыру және ауыл ішіндегі саябаққа тал 
егу, орындықтар орнату жұмыстары 
жүргізіліп, мешіт жанынан ауыл 
азаматтарының қол дауымен асхана 
салу жұмыстары қолға алынбақ. 

Бүгінге дейін аудан әкімінің ха-
лықпен кездесулерінде жаңаталаптық-
тар көтеретін ең өзекті мәселе – ауыл-
дық клуб ғимаратын салу. Бір неше 
жылдан бері күрделі жөндеуді қажет 
етіп тұрған ауылдық клубтың құ ры-
лы сына жоба сметалық құжат әзір-
леніп, қаржыландыру үшін тиісті 
бас қар маларға бюджеттік өтінімдер 
жолданған. 

Аудан орталығынан шалғай орна-
ласқан ауылға арнайылап атбасын 
бұрып келгендіктен, білім ошағы мен 
мәдениет үйіне де аялдауды жөн 
санадық. Бәсекеге қабілетті ұрпақ 
қалыптастыру үшін қос нысанның да 
пайдасы зор екенін жақсы білеміз. 
Жаңаталаптағы ауыл мектебінде 
бүгінде 152 оқушы білім алып жатыр. 
Былтыр мектеп қабырғасынан түлеп 
ұшқан оқушылардың басым көпшілігі 
мемлекеттік грантпен оқуға түскен. 
Демек, ауыл мектебінде білім сапасы 
жоғары деген сөз. Мұндағы ұлағатты 
ұстаздар келер жылы да ҰБТ-да шә-
кірттеріне үлкен сенім артып отыр-
ған дарын айтады. Ал ауылдық клуб-
та жұмыс жасайтын 6 үйірменің де 
тұрақты қатысушы жастары көп. Ауыл 
өнерпаздарының түрлі дең гейдегі 
сайыстарда топ жарып, ауыл абы-
ройын асқақтатып келеді.

Халқы қанағатшыл, татулықты ту 
етіп, ауызбіршілікпен іс қылуды жөн 
деп білген жаңаталаптықтардың әлі 
та лай биік белесті бағындырары сөз-
сіз. Жастары зерделі, спортқа бе йім, 
кәсіп ашуға да ынтасы артқан өрен-
дердің бағындырар белесі биік. 

Ақтоты БҮРКІТБАЙ

Жақында таланттар мен талаптылар сайысқан «NURAY ART FEST» І халықаралық 
көпжанрлы байқауына Жаңаталап ауылдық клубындағы  «Sandy stars» би тобы 
қатысып, Ташкент қаласында өтетін байқауға жолдама жеңіп алды. Кәсіпорын 
басшысы Сандуғаш Талқанбаеваның айтуынша, таланттар тоғысқан орталықта 
бүгінде 6 үйірме тұрақты жұмыс істеп тұр.

– Би үйірмесінен тәлім алған қыз-жігіттердің 
алды бүгінде отбасылы. Былтыр ұлдарға 
арнап ашылған «Сұңқар» би үйірмесіне бұрын 
біздің үйірмеде өнер көрсеткен бір оқушымыз 
жастар тәжірибесімен жұмысқа тұрып, 
жетекшілік етті. 8 ер балаға би қойып, оларды 
жарысқа дайындап, жеңіске жетеледі. Өзіңіз 
білетіндей, кешегі халықаралық байқауда 
Ташкентке қаласындағы жарысқа қатысуға 
жолдама жеңіп алдық. Алайда шетелге 
шығатын төлқұжатымыз дайын болмауына 
байланысты, жаз мезгілінде өтетін жарысқа 
қатысатын болып шештік. Сондай-ақ жақында 
алдағы уақытта өтетін халықаралық конкурсқа 
қатысуға ұсыныс түсті. Оған «Sandy stars» кіші 
би тобы қатысады. Қазіргі таңда дайындық 
барысындамыз. Жарысқа қазақша би дайындап 
апарғалы жатырмыз. Бидің аты – «Күрішшілер» 
деп аталады, – дейді Сандуғаш Талқанбаева. 

Көзі қырақты оқырмандарымыз үшін 
толығырақ тарқата кетейін, Сандуғаш 
Тұрсынғалиқызы тек кәсіпорын басшысы 
ғана емес, мұндағы би үйірмесінің де 
жетекшісі. Айтуынша қазіргі таңда екі 
топтың қоржынында 10-ға жуық бар. 

Мұнан бөлек, 2017 жылдан бері мұнда 
«Асыл әжелер» ансамблі аудан, ауыл 
халқына мәдениетіміз бен өнерімізді, салт-
дәстүрімізді насихаттап, кейінгі ұрпаққа 
үлгі өнеге көрсетіп келеді. Олар аудандық, 
облыстық өнер додаларында топ жарып 
жүр. Ансамбль құрамында алтын құрсақты 
батыр аналар өнер көрсетеді. Зейнетке 
шықса да көпшілік алдында шығып, өзінен 
кейінгі жастарға тәлім-тәрбие беріп жүрген 
аналардың жұмысы бүгінгі жастарға үлгі. 
Сонымен қатар 2019 жылдан бері «Ақжелең» 
домбыра үйірмесі жұмыс істеп келеді. Үйірме 
қатысушылары мәдени шаралар мен түрлі 
байқауларға тұрақты түрде қатысып, жеңіс 
тұғырынан көрінуде. Ал Дана Дүбірбаеваның 
жетекшілігімен жұмыс істеп тұрған «Шабыт» 
көркемсөз үйірмесінің де өзіндік орын бар.  
Сондай-ақ  жастарға қолөнер бұйымдарын 
жасап үйретумен қатар, ұлттық тәлім-тәрбиені 
бойларына сіңіру бағытында  «Шебер қолдар» 
үйірмесі тұрақты жұмыс істеуде. Мұнан бөлек,  
«Бұл-бұл» ән үйірмесіне де ауыл жастары 
тұрақты қатысып,  жеңіс төрінен көрініп келеді.

                          
                   Ақтоты ЕРЖАНҚЫЗЫ


